CYNGOR  CYMUNED  TRAWSFYNYDD  COMMUNITY  COUNCIL
 



COFNODION  O’R  CYFARFOD  A  GYNHALIWYD  AR  Y  11eg o FEDI 2024

Yn bresennol:		Y Cadeirydd Annest Smith.  
 
Y Cynghorwyr:	Hefin W. Jones, Enid Roberts, Idwal Williams,

Hefyd yn bresennol:	Karen Hughes (Swyddog Ariannol)
			Lona Williams (Clerc)

Ymddiheuriadau   	Elfed Roberts (Cynghorydd Sir), Keith O’Brien , A Huw Jones, Richard Davies, Llywarch Davies, Aron Roberts, Sarah Lock


2399 - COFNODION

Cyflwynwyd y cofnodion a adroddodd y cynghorydd Enid Roberts nad oedd cofnod bod y cyngor wedi gofyn iddi ofyn i gwmni Tir a choed chwistrellu gardd Salem. 

2400 - MATERION YN CODI O’R COFNODION

1401(3b) a 2191(1) - Garej Lôn – Adroddodd y clerc ei bod wedi e-bostio PC Elliw Roberts yn nodi bod cyfarfod mis Medi wedi ei ohurio a nad oedd ymateb wedi ei dderbyn i’r e-bost hwn. Cytunwyd i ail e-bostio’n gofyn iddi ddod i gyfarfod mis Hydref. 

1774(4) - Gardd Sylvia Crowe, Sgwar y Ddraig a’r Adeilad Man Gwylio – Dim adroddiad pellach. 

1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 – Adroddwyd bod y clerc wedi cysylltu â Iolo Tegid o’r adran drafnidiaeth a Dafydd Williams pennaeth asiantaeth yr amgylchedd er mwyn mynegi ein pryderon a nid oedd ymateb wedi ei dderbyn hyd yma. Adroddwyd bod e-bost wedi ei yrru i PC Delia Consterdine yn nodi bod y cyfarfod wedi ei ohurio a nid oedd ymateb i’r e-bost. Nid oedd y cynghorydd Elfed Roberts yn bresennol er mwyn rhoi diweddariad pellach gan yr asiantaethau yr oedd mewn cysylltiad parhaus â nhw. Adroddwyd bod fan ‘Arrive Alive’ wedi ei gosod yn y gilfan cyn y gyffordd am Stesion ar y 10fed o Orffennaf yn dilyn ymweliad yr Heddlu yng nghyfarfod Gorffennaf. 

1962(1) a 2138 - Adeiladau Cyhoeddus y Pentref – Adroddwyd gan y cyngorydd Hefin Jones bod dau gyfarfod wedi ei gynnal ers i Mark Gahn gymeryd drosodd gan Adrian Roberts. Dywedwyd ei fod am ychwanegu at y cais newydd pa mor ddifreintiedig yw’r ardal. Adroddwyd bod Rhian Jones am drafod gyda Prifathrawes Ysgol y Moelwyn er mwyn cael cyfarfod i drafod gyda plant Trawsfynydd er mwyn cael eu mewnbwn nhw i’r cais. 
 
2068(2) - Mynwent Pen Cefn – Adroddwyd na chafwyd ymateb gan Eric Edwards. Cytunwyd y byddem yn ysgrifennu at y Parc Cenedlaethol yn nodi bod yr arolwg ystlumod wedi ei wneud a gofyn os oes angen unrhyw beth arall cyn medru bwrw ymlaen. Y swyddog ariannol am roi gwybod i’r clerc manylion cyswllt yr unigolyn sy’n gyfrifol am y cais. Cytunwyd y byddem yn rhoi galwad ffôn i Eric Edwards er mwyn gofyn am ei anfoneb.
 
2085(3) - Llys Ednowain – Adroddwyd bod pryniant yr adeilad wedi ei gwblhau ar y 26ain o Orffennaf 2024. Diolchwyd i’r cynghorwyr Richard Davies a Hefin Jones am glirio’r adeilad ac i’r cadeirydd Annest Smith am fynd ar dogfennau pwrpasol i Borthmadog er mwyn caniatau’r pryniant gael ei gwblhau. Adroddwyd bod y dogfennau sy’n weddill o’r adeilad gan y swyddog ariannol a bod angen mynd drwy’r cwbl cyn idddyn nhw fynd i’r archifdŷ. 

2099(6) - Marciau Gwyn y Pentref/Maes Parcio Bryn Glas – Adroddwyd bod pris wedi ei dderbyn eisioes o £1203.00 i ail wneud y llinellau gwyn gan Mr Rhys Williams. Penderfynwyd bod yn rhaid i ni aros i’r cynghorydd Elfed Roberts fod bresennol er mwyn adrodd yn ôl am ymateb gan Gyngor Gwynedd ynghlyn â pherchenog y tir a phe baen nhw fel cyngor yn mabwysiadu’r tir. 

2229(7) - Lloches Bws Ty Gwyn – Adroddwyd bod y clerc wedi derbyn ymateb gan Rhian Williams ond nad oedd yn cyfeirio at y mater yma. Cytunwyd i yrru’r ohebiaeth am y 6ed tro. 
2247(2) - Meinciau Gardd Salem – Adroddoddwyd bod y sylfaeni yma ers mis Chwefror a nad oedd meinciau yno. Dywedodd y clerc ei bod wedi gyrru dwy neges a na dderbynwyd ateb gan Mr David Owen. Penderfynwyd ofyn am anfoneb am y gwaith oedd wedi ei gwblhau hyd yma i Mr David Owen. 

2252(3) - Cofeb Hedd Wyn (Naomi Jones Awdurdod Parc Cenedlaethol Eryri) – Adroddwyd bod y clerc wedi derbyn e-bost gan Rhys Llwyd yn gofyn i ni lofnodi dogfennau’n ymwneud ar prosiect. Adroddwyd y byddai’r clerc yn pasio’r dogfennau ymlaen i’r Cadeirydd Anest Smith eu llofnodi. 
2255(1) - Pont droed Llyn Trawsfynydd – Adroddodd y swyddog ariannol bod trafodaethau cychwynol positif iawn yn digwydd o gyfeiriad yr NDA ond ei fod am gymeryd rhai blynyddoedd. Cytunwyd gyrru e-bost i Elin Parry Jones am ddiweddariad pellach. 

2327(2) - Sedd Wâg – Adroddwyd bod y cyngor wedi derbyn cais gan Mr Iwan Jones yn datgan diddordeb i ymuno ar cyngor. 
Roedd Iwan wedi nodi yn ei e-bost na fyddai ar gael hyd nes diwedd y flwyddyn oherwydd ymrwymiadau gyda’r siop newydd a 
gofynodd yn garedig pe bai’n cael dechrau ar y cyngor ar ddiwedd neu ddechrau’r flwyddyn. Cymeradwywyd y cais gan y cyngor a 
gofynwyd i mi e-bostio Iwan yn ôl i ofyn pe bai’n medru dod i arwyddo ei fod yn ymuno gyda’r cyngor yn ystod y cyfarfod nesaf. 

2333(11) - Ffordd tu cefn i 1-6 Bro Prysor – Adroddwyd nad oedd Adra wedi ymateb i’r e-bost gyda’r ohebiaeth flaenorol. 
Adroddwyd bod Mr Adrian Roberts wedi gyrru llythyr i Fflur Griffith ynglyn a’r mater yma a bod y cyngor wedi eu copio mewn i’r 
e-bost. Penderfynwyd i yrru e-bost i Fflur Griffith yn gofyn ble mae’r hawl tramwy, a gofyn os ydyw am ymateb i gwestiynau Mr 
Adrian Roberts o fewn ei e-bost gan eu bod yn gwestiynau dilys. 

2334(1) - Gwefan y Cyngor – Adroddwyd bod y swyddog ariannol wedi gyrru pob agenda’n ôl at 2023 i GWE Cambrian. 

2367(1) – Clirio Llys Ednowain – Cytunwyd i adael y plac ar wal Llys Ednowain ac iddo gael ei arddangos ar y siop newydd. 

2367(7) – Cwmni Egino – Adroddwyd bod e-bost wedi ei dderbyn ar ran Gwen Parry Jones yn nodi nad oedd Trawsfynydd yn addas ar gyfer safle SMR Newydd ar hyn o bryd. Dywedwyd y byddent yn hapus i ddod i drafod y penderfyniad mewn cyfarfod. Penderfynwyd y byddem yn e-bostio’n ôl yn gofyn iddynt ddod i’r cyfarfod nesaf. 

2379(2)	Drain ar ffordd Stesion – Derbynwyd e-bost gan Adrian Williams yn nodi nad oedd angen torri’r drain yn stesion. 
Penderfynwd yrru lluniau o’r safle iddo. 
 
2379(4) Bryn y Gofeb - Adroddwyd nad oedd Morgan Jones yn gwneud y math hwn o waith. Penderfynwyd y byddai’r cynghorydd Enid Roberts yn gofyn i Elfyn John Owen wneud y gwaith.

2381 – Ethol Swyddogion – Adroddodd y swyddog ariannol ei bod yn pryderu nad oedd cadeirydd i arwyddo dogfennau hanfodol bwysig e.e. yr awdit allanol. Pleidleiswyd a phenodwyd Anest Smith fel cadeirydd dros dro. 

2391(4) – Mooring No. 1 - Adroddwyd y byddai’r swyddog Ariannol yn gyrru e-bost am ddiweddariad i Mr Andy McAteer ynglyn a sefyllfa cerbydau yn parcio dros nos yn Mooring number 1.

2398(2) – Parc Bryn Glas - Adroddodd y y cynghorydd Enid nad oedd y gwaith wedi ei gwblhau gan gwmni Tir a Choed eto ym maes parcio Bryn Glas gan nad oedd y tywydd wedi caniatáu.

2398(3) – Gwaith Garddio - Adroddwyd bod Phil Andrews yn codi £20 yr awr am ei waith garddio. Gofynodd Mr Andrews i ni am raglen bendant o’r hyn oedd angen ei wneud yn y safleoedd penodol. Cytunwyd y byddai’r cynghorydd Enid Roberts yn trafod gyda’r garddwr er mwyn clustnodi rhaglen a dyddiadau pendant.


2401 – GOHEBIAETH

(1) Derbynwyd e-byst Mr Adrian Roberts yn gofyn am ein cefnogaeth fel cyngor i’r arferion busnes heb eu rheoleiddio yn Nhrawsfynydd gan Mr Julian Mcmahon. Cytunwyd y byddem yn anfon e-bost i Adrian i ddiolch am ei waith yn casglu’r dystiolaeth yma a ein bod yn cefnogi’r e-byst yma. 
 
(2) Derbyniwyd e-bost yn gofyn i gyngor Trawsfynydd gefnogi cynllun Hydro Cynfal. Cytunwyd nad oedd gan y cyngor yr hawl iw drafod yn y cyfarfod gan nad yw o fewn ein plwyf ni. Cytunwyd y byddem yn e-bostio’n ôl yn egluro hyn ac yn dymuno’n dda iddynt. 




2402 - ADRODDIAD ARIANNOL

(1) Derbyniwyd a chadarnhawyd yr adroddiad ariannol a gyflwynwyd gan y Swyddog Ariannol. Adroddwyd bod angen penderfynu beth iw wneud gydag arian Llys Ednowain. Cytunwyd y byddai’r swyddog ariannol yn cysylltu â un llais Cymru am gyngor 


2403- MATERION i’W TRAFOD AR Y PRYD

(1) Adroddwyd gan y cynghorydd Enid Roberts bod y goriad i ardd Salem ganddi. 

(2) Adroddodd y cynghorydd Enid Roberts bod Coed Helyg wedi hunan hadu tu mewn i’r concrid ym mhont Maes Graean. Cytunwyd i yrru e-bost I Mr Adrian Williams a chyfoeth Naturiol Cymru i’w hysbysu .

(3) Adroddwyd gan y cynghorydd Hefin Jones bod perchennog y camperfan wedi gwerthu y modur i gwmni carafannau Evans o Benrhyndeudraeth. Penderfynwyd i ysgrifennu at y cwmni’n gofyn beth oedd eu bwriad gyda’r camperfan a ysgrifennu at y cyngor er mwyn nodi nad oes lle i barcio ym maes parcio’r ganolfan iechyd oherwydd bod cymaint o gerbydau yno. Adroddwyd bod fan Citroen yn maes parcio y ganolfan iechyd heb dreth, MOT na yswiriant arni. Penderfynwyd bod angen rhoi gwybod i’r DVLA am hyn. 

(4) Adroddwyd bod arwyddion wedi torri a gyda phaneli ar goll ar waelod y gyffordd tuag at Bala. Penderfynwyd y byddem yn e-bostio Adrian Williams er mwyn ei hysbysebu. 


Nid oedd materion ar gyfer y cyfarfod nesaf.


2404 – ADRODDIADAU O’R CYFARFODYDD YN YSTOD Y MIS

(1)  Is-bwyllgor Llwybrau - Adroddodd y Cynghorydd Enid Roberts ei bod wedi archwilio Bryn y Gofeb a cadarnhaodd fod popeth mewn trefn. 

